
Rusia dhe Kina vendosin veton ndaj SHBA-
sé né OKB, bllokohet monitorimi i
sanksioneve ndaj Iranit

Rusia dhe Kina kané véné veton ndaj njé rezolute té Shteteve té Bashkuara né Késhillin e
Sigurimit t& OKB-sé, e cila synonte zgjatjen me njé vit t& mandatit té njé paneli ekspertésh qé
monitoronte zbatimin e sanksioneve ndaj Iranit pér programin e tij bérthamor.

Rezoluta u rrézua me 11 vota kundér 2, ndérsa Somalia dhe Pakistani abstenuan. Vetoja e
Rusisé dhe Kinés nuk i heq sanksionet ndaj Iranit, por i jep fund mekanizmit té pavarur té
ekspertéve gé kontrollonte zbatimin e tyre.

Sanksionet e OKB-sé u rikthyen mé 27 shtator té vitit té kaluar pérmes mekanizmit té njohur
si “snapback”, pjesé e marréveshjes bérthamore té vitit 2015. Ato pérfshijné ngrirjen e
pasurive iraniane jashté vendit, kufizime pér marréveshjet e arméve dhe masa kundér
zhvillimit t& programit iranian té raketave balistike.

Franca, Gjermania dhe Britania e Madhe aktivizuan mekanizmin “snapback”, duke rikthyer
edhe komitetin e sanksioneve té& Késhillit té Sigurimit dhe autorizuar panelin e ekspertéve pér
té kontrolluar zbatimin e masave. Rusia dhe Kina kishin kundérshtuar votimin e rezolutés
amerikane. Ambasadori rus né OKB, Vassily Nebenzia, tha se rikthimi i sanksioneve ishte i
paligjshém dhe se pér kété arsye edhe zgjatja e mandatit té panelit nuk kishte bazé ligjore.

Lexo edhe:

“Nuk kam lobuar pér veten”/ Berisha tregon
prapaskenat e hegjes sé ndalimit né SHBA

A po pérgatitet Polonia pér lufté me Rusing?

Nga ana tjetér, Franca e konsideron zbatimin e sanksioneve njé mjet té réndésishém pér té
nxitur Iranin té respektojé detyrimet e tij bérthamore. Franca, Gjermania, Britania e Madhe
dhe SHBA-ja po shqyrtojné edhe mundésiné e krijimit t& njé ekipi té ri pér monitorimin e
sanksioneve.

Votimi né OKB vjen né njé kohé kur administrata amerikane po shton presionin ekonomik
ndaj Iranit. Té enjten, Departamenti amerikan i Thesarit dhe Departamenti i Shtetit njoftuan
masa ndaj dy kompanive dhe tre personave qé, sipas SHBA-sé, kané ndihmuar subjektet

Iraniane te SnmMangin sanksIoner ane e Kene qasje e pailgjsnme Ne SISTemIN I1nanclar
ndérkombétar.

Misioni i Iranit né OKB falénderoi Rusiné dhe Kinén pér veton, duke akuzuar SHBA-né dhe
aleatét e saj se po pérdorin Késhillin e Sigurimit pér géllime politike. Ndérkohé, Agjencia
Ndérkombétare e Energjisé Atomike ka deklaruar se nuk ka gené né gjendje té verifikojé
plotésisht gjendjen e rezervave té uraniumit té pasuruar té Iranit gé prej sulmeve amerikane
dhe izraelite ndaj objekteve bérthamore iraniane né gershor 2025.

Sipas té dhénave té fundit té agjencisé, Irani kishte rreth 440.9 kilogramé uranium té pasuruar
deri né 60 pér qind. Pasurimi né 60 pér qind éshté shumé mé i larté se niveli i zakonshém pér
pérdorime civile, ndérsa uraniumi i pasuruar né rreth 90 pér qind konsiderohet i pérshtatshém
pér pérdorim né armé bérthamore.

SHBA-ja argumentoi se mbyllja e panelit té ekspertéve krijon njé boshllék né monitorimin e
sanksioneve dhe e bén mé t€ véshtiré dokumentimin e shkeljeve. Rusia dhe Kina, ndérkohé, e
kundérshtojné kété gasje dhe thoné se mekanizmi i sanksioneve éshté i paligjshém.

